
 
 

ᐅᕗᖓᖅᑐᖅ: ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  

ᐅᕙᖔᖅᑐᖅ:  ᓴᕋ ᓴᐃᕗᕐᑦ 

ᑲᑐᔾᔨᖃᑎᒌᖏᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, ᑲᑎᒪᔨᓂᒃ ᐃᓚᒋᔭᐅᔪᑦ 

ᓂᕈᐊᒐᒃᓱᓕᐊᖑᔪᑦ ᐱᖁᔭᖅᑎᒍ ᑲᑐᔾᔨᖃᑎᒋᑦ ᓄᓇᕗᒻᒥ 

 

ᐱᔾᔪᑎᓕᒃ: ᐅᓂᒃᑳᓕᐊᖑᓯᒪᔪᓂᒃ ᒪᑯᓇᓂ 2020-2021 ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᓂᐅᔪᓂ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᔪᓐᓇᕐᓗᓂ ᒪᓕᒐᓕᕆᓂᒃᑯᑦ ᐱᓕᕆᓂᐅᔪᓂᒃ 

 

ᐅᓪᓗᖓ: ᒪᐃ 18,2021 

              

 

ᑲᑐᔾᔨᖃᑎᒌᖏᑦ ᐱᖁᔭᖅᑎᒍ ᑲᑐᔾᔨᖃᑎᒋᑦ ᑲᓇᑕᒥ (“ᑲᑐᔾᔨᖃᑎᒋᑦ”)  

ᑲᑐᔾᔨᖃᑎᒌᖏᑦ ᐱᖁᔭᖅᑎᒍ ᑲᑐᔾᔨᖃᑎᒋᑦ ᑲᓇᑕᒥ ᑖᓐᓇᓗ ᑲᓇᑕᓕᒫᒥ ᐊᐅᓚᑦᑎᓪᓗᓂ ᑎᒥᐅᒻᒪᑦ 

ᑲᓇᑕᐅᑉ 14 ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᓕᖃᕐᕕᐅᔪᓂ ᐱᖁᔭᕐᓂᒃ ᑲᑐᔾᔨᖃᑎᒋᒃᑐᓂ, ᑖᒃᑯᐊᓗ 

ᐊᐅᓚᑦᑎᓪᓗᑎᒃ ᐊᒥᓲᓂᖅᓴᓂᒃ 125,000 ᒪᓕᒐᖅᑎᒍ ᐃᑲᔪᖅᑎᓂᒃ ᐊᒻᒪᓗ 3,800 ᑯᐱᐊᒃᒥ ᓱᓕᓂᕋᐃᔩᑦ 

ᐊᒻᒪᓗ ᐊᓐᑎᐅᕆᔪᒥ ᖃᓂᒋᔭᖏᓐᓃᒻᒪᑕ 10,500 ᐱᔪᓐᓇᐅᑎᓕᑦ ᒪᓕᒐᖅᑎᒍ ᐃᑲᔪᖅᑎᕈᒃᐸᓪᓕᐊᔪᓂᒃ 

ᐃᓄᓕᒪᓂᒃ ᐱᓕᕆᔪᒪᓂᓕᓐᓂ. ᑕᒪᓐᓇ ᐊᐅᓚᑦᑎᒻᒪᑦ ᓂᐱ ᐊᑲᐅᙱᓕᐅᕈᑎᓂᒃ ᑲᓇᑕᓕᒫᒥ ᐊᒻᒪᓗ 

ᓄᓇᕐᔪᐊᓕᒫᒥ ᐱᒻᒪᕆᐅᔪᓂᒃ ᐊᐅᓚᑦᑎᓪᓗᓂ ᒪᓕᒐᓕᕆᓂᒻᒥ ᐊᒻᒪᓗ ᒪᓕᒃᑕᐅᖁᔭᐅᔪᓂᒃ ᐱᖁᔭᕐᒧᑦ. 

ᑲᑎᒪᔨᖏᑦ ᑲᑐᔾᔨᖃᑎᒋᑦ ᐊᐅᓚᑦᑎᔨᐅᓪᓗᓂ ᑎᒥᐅᒻᒪᑦ ᑲᑐᔾᔨᖃᑎᒋᓂ ᐊᒻᒪᓗ ᑲᒪᒋᔭᖃᕐᓗᑎᒃ 

ᐱᓕᕆᑦᑎᐊᕋᓱᓐᓂᕐᒧᑦ ᐱᓕᕆᖁᔨᓂᕐᒥᒃ ᐊᒻᒪᓗ ᖃᐅᔾᔩᑦᑐᕆᓯᒪᔭᖏᓐᓂᒃ ᐃᖃᓇᐃᔭᕐᕕᖁᑎᐅᑉ. ᑲᑎᒪᔨᑦ 

ᐃᓚᖃᕐᒪᑕ ᓂᕈᐊᖅᑕᐅᓯᒪᓪᓗᓂ ᑲᑎᒪᔨᓄᑦ ᐃᓚᒋᔭᐅᔪᓂᒃ ᓂᕈᐊᒐᒃᓴᓕᐊᖑᓯᒪᔪᒥᒃ ᑲᑐᔾᔨᖃᑎᒋᓂᒃ 

14 ᐃᓚᒋᔭᐅᔪᑦ ᒪᓕᒐᓕᕆᓂᕐᒥ ᑲᑐᔾᔨᖃᑎᒋᓄᑦ.  

 

2020 ᐊᕐᕌᒍᑕᒪᑦ ᑲᑎᒪᓂᖅ:  

ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᖃᓂᒪᓐᓇᖅ, ᑲᑐᔾᔨᖃᑎᒌᑉ ᐊᕐᕌᒍᑕᒪᑦ ᑲᑎᒪᓂᖓ 

ᓄᖃᒃᑎᑕᐅᓪᓗᐊᑕᓚᐅᕐᒪᑦ. ᑲᑎᒪᓂᖅ ᐱᓕᕆᐊᖃᓪᓗᐊᑕᓚᐅᕐᒪᑦ ᐃᓕᓴᐃᔾᔪᑎᓂᒃ ᐃᓕᑦᑎᒍᑕᐅᔪᓂᒃ ᐊᒻᒪᓗ 

ᓄᑖᓂᒃ ᐱᕕᒃᓴᖃᓕᕈᑕᐅᔪᓂᒃ ᒪᓕᒐᖅᑎᒍ ᒪᓕᒃᑕᐅᖁᔭᐅᔪᓄᑦ.  

ᐅᖃᓚᐅᑎᖃᒃᓯᓐᓈᕐᓂᑦ ᑕᑯᔭᐅᑎᑦᑎᓚᐅᕐᒪᑦ ᖃᓄᖅ ᒪᓕᒐᓕᕆᓂᕐᒥ ᐱᓕᕆᔾᔪᑎ ᐊᒻᒪᓗ ᒪᓕᒐᖅᑎᒍ 

ᐃᖃᓇᐃᔮᖃᕐᓂᖅ ᐊᑐᓕᕐᓂᖓᓂᒃ ᑕᒪᑐᒪᓂ “ᓄᑖᒻᒥ ᐊᑐᖅᑕᐅᕙᓕᖅᑐᒥ”. ᐃᓚᒋᔭᐅᒃᑲᓐᓂᕐᓗᓂ 

ᐊᒃᑐᐃᓂᖓᓄᑦ ᖃᓂᒪᓐᓇᐅᑉ, ᐅᖃᓪᓚᐅᑎᖃᒃᑎᐅᔪᑦ ᐅᖃᓪᓚᓚᐅᕐᒪᑕ ᖃᓄᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᑐᕌᖓᒻᒪᖔᑕ ᖃᓄᐃᓘᕐᓂᕆᔭᐅᔪᑦ ᑲᓇᑕᒥ (ᓯᕗᓂᖓᓂ ᑲᓂᒪᓐᓇᐅᑉ) 

ᓴᕿᑎᔅᓯᓚᐅᕐᒪᑕ ᐊᔾᔨᓪᓗᐊᐸᓗᖏᓐᓂᒃ ᐃᓱᒫᓗᑕᐅᔪᓂᒃ ᖃᐅᔨᓴᕋᐃᑦᑑᒋᐊᖃᕐᓂᕐᒨᖓᔪᓂᒃ ᐊᒻᒪᓗ 



ᐊᑐᓕᕈᓐᓇᕐᓗᓂ ᐱᓕᕆᓇᓱᒋᐋᖃᓕᕐᓂᕐᒥ ᐱᓕᕆᔭᕆᐊᖃᒃᑐᖃᓕᖅᑎᓪᓗᒍ. ᐅᖃᓪᓚᐅᑎᒋᔭᐅᔪᑦ 

ᐃᓚᖃᓚᐅᕆᕗᑦ ᖃᓄᖅ ᐃᓅᖃᑎᒋᑦ ᑕᖃᓚᐅᕐᓂᖏᓐᓂᒃ ᐊᑐᖅᓯᓐᓇᖅᑎᓪᓗᒋᑦ ᖃᓂᒪᓐᓇᕐᒥᒃ ᐊᒻᒪᓗ 

ᐋᖅᑭᒍᑎᕙᓪᓕᐊᓂᖓᓂᒃ ᐱᕈᒃᐸᓪᓕᐋᓂᖓᑕ ᕿᕐᓂᖅᑕᑦ ᐊᒻᒪᓗ ᓄᓇᖃᖅᑳᒃᓯᒪᔪᑦ ᐃᓅᓯᖏᑦ 

ᐊᑑᑎᖃᕐᓂᖏᓐᓂᒃ ᐊᐅᓚᔾᔭᐃᒐᓱᐊᕐᓂᖅ ᐱᔭᐅᑎᑦᑎᓚᐅᕐᒪᑦ ᐊᓯᒃᑲᓐᓂᖏᓐᓂᒃ ᐱᒻᒪᕆᐋᓗᓐᓂᒃ 

ᐊᑲᐅᙱᓕᐅᕈᑎᓂᒃ ᑕᑯᒃᓴᐅᓕᖅᑎᑦᑎᓪᓗᓂ ᐱᓕᕆᐊᖑᔭᕆᐊᖃᓕᕐᓗᑎᓪᓗ. 

ᐃᓘᓐᓇᓕᒫᖏᑎᒍ ᐊᒻᒪᓗ ᖃᔅᓰᓐᓇᐅᓗᑎᒃ ᑲᑎᑕᐅᓯᒪᔪᑦ ᐅᖃᖃᑎᒌᓪᓗᑎᒃ, ᐅᐸᒃᓯᒪᔪᑦ 

ᖃᐅᔨᓇᓱᐋᓚᐅᕐᒪᑕ ᐃᓕᓴᒍᑎᓂᒃ ᐃᓕᑦᑎᒍᑕᐅᔪᓂᒃ ᐊᒻᒪᓗ ᑕᑯᒋᐊᕐᓗᑎᒃ ᓯᕗᓂᒃᓴᒨᖓᔪᓂᒃ. ᑲᑎᒪᓂᖅ 

ᐱᕕᒃᓴᖃᓕᕈᑕᐅᓚᐅᕐᒪᑦ ᓴᕿᑎᑦᑎᒍᑕᐅᒐᓱᐋᕐᓗᓂ ᒪᑯᓂᖓ ᐊᒻᒪᓗ ᐅᖃᖃᑎᒋᒍᑕᐅᓗᑎᒃ ᑭᓱᓂᒃ 

ᐃᓕᑉᐸᓪᓕᐋᓕᕐᒪᖔᑦᑕ ᐊᒻᒪᓗ ᐱᔭᐅᒍᓐᓇᑐᐃᓐᓇᕆᐊᓕᓐᓂᒃ ᓴᙱᓂᖅᓴᐅᓕᖅᑎᑦᑎᒍᑕᐅᔪᓂᒃ ᒪᓕᒐᖅᑎᒍ 

ᒪᓕᒃᑕᐅᖁᔭᐅᔪᓂᒃ ᐊᓯᕈᒃᑐᓂᒃ ᖃᐅᒃᐸᐅᓂᐊᖅᑐᒥ. 

ᐱᓕᕆᐊᖑᓇᓱᓗᐊᙳᐋᖅᑐᖅ 2021 ᑲᑎᒪᓂᐅᔪᒧᑦ ᐊᐅᓚᑦᑎᒍᑕᐅᓇᓱᐊᕐᓗᓂ ᑭᐅᔾᔪᑕᐅᔪᓂᒃ ᑭᖑᕚᕆᑦ 

ᐊᓯᕈᕐᓂᕆᔭᖏᓐᓂ ᐊᒻᒪᓗ ᓯᕗᓂᒃᓴᕆᒐᔭᖅᑕᖓᓂ ᒪᓕᒐᖅᑎᒍ ᐃᖃᓇᐃᔭᖅᑎᓪᓚᕆᑦ, ᐱᓗᐊᙳᐊᖅᑐᒥᒃ 

ᐱᓕᕆᐊᖑᒐᓱᐋᕐᓗᓂ ᐃᖃᓇᐃᔭᓕᕐᓂᖅ ᐃᖃᓇᐃᔭᖅᑎᓚᕆᐅᓕᕐᓗᓂ ᐊᒻᒪᓗ ᖃᓄᖅ ᐱᐅᓛᒃᑯᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᓄᑖᑦ ᐃᓚᒋᔭᐅᓕᖅᑐᑦ.  

 

ᑲᑐᔾᔨᖃᑎᒋᑦ ᐱᓕᕆᒋᐊᕐᓂᖏᑦ ᐊᒻᒪᓗ ᑲᑎᒪᔨᕋᓛᓂᒃ ᐃᖃᓇᐃᔭᖑᔪᑦ − ᓄᑖᕈᕆᐊᖅᑕᐅᔪᑦ: 

ᑕᑯᓂᐊᖅᑕᑎᑦ ᐱᓕᕆᔾᔪᑕᐅᒐᓱᐋᕐᒪᑕ ᖁᕝᕙᓯᑦᑐᒪᕆᓐᓂᒃ ᓇᐃᓈᖅᓯᒍᑎᓂᒃ ᓄᑖᕈᕆᐊᖅᑕᐅᑎᓪᓗᒋᑦ ᒫᓐᓇ 

ᑲᑐᔾᔨᖃᑎᒋᑦ ᐱᓕᕆᒋᐊᕈᑎᖏᑦ ᑕᒪᒃᑯᐊᓗ ᐱᓗᐊᙳᐊᖅᑐᒥᒃ ᐱᔪᒪᔭᐅᓗᑎᒃ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN). ᐃᒪᒃᑲᓐᓂᖏᑦ ᑐᓴᐅᒪᔾᔪᑎᒃᓴᑦ ᐃᖃᓇᐃᔭᕆᔭᖏᓐᓂ ᑲᑐᔾᔨᖃᑎᒋᑦ 

ᐱᔭᒃᓴᐅᑎᑕᐅᕗᖅ ᑲᑐᔾᔨᖃᑎᒋᑦ ᐃᑭᐊᕿᕕᖓᒍᑦ: https://flsc.ca/national-initiatives/ 

 

ᑲᓇᑕᓕᒫᒥ ᖃᓄᐃᖏᑦᑎᐊᕐᓂᕐᒥᒃ ᖃᐅᔨᓇᓱᐊᓂᖅ  

ᓄᕕᑉᐱᕆ 1, 2020−ᒥ ᑲᑐᔾᔨᖃᑎᒋᑦ ᐃᓕᓴᕆᔭᐅᓯᒪᔪᒃᑯᑦ ᐱᒋᐊᖅᑎᑦᑎᓚᐅᕐᒪᑕ ᑲᓇᑕᓕᒫᒥ 

ᖃᓄᐃᖏᑦᑎᐊᕐᓂᕐᒧᑦ ᖃᐅᔨᓇᓱᐊᕈᑎᒥᒃ. ᑖᓐᓇ ᓴᓇᔭᒃᓴᖅ ᖃᐅᔨᓇᓱᐊᕐᓂᐋᕐᒪᑦ ᖃᓄᐃᖏᑦᑎᐊᕐᓂᖓᓂᒃ 

ᒪᓕᒐᖅᑎᒍ ᐃᖃᓇᐃᔭᖅᑎᓚᕇᑦ ᑲᓇᑕᒥ. ᓴᓇᔭᒃᓴᖁᑎᒋᔭᐅᒻᒪᑦ ᑲᑐᔾᔨᖃᑎᒋᓂᒃ ᐊᒻᒪᓗ 

ᓯᓚᖅᑐᖅᓴᕐᕕᒃᔪᐊᖓᑕ ᓲᕐᕗᕈᒃ, ᐃᖃᓇᐃᔭᖃᑎᒋᔭᐅᓪᓗᑎᒃ ᑲᓇᑕᐅᑉ ᐱᖁᔭᖅᑎᒍ ᑲᑐᔾᔨᖃᑎᒌᖏᑦ ᐊᒻᒪᓗ 

ᑲᓇᑕᒥ ᐱᓕᕆᖃᑎᒋᑦ ᑲᑐᔾᔨᖃᑎᒌᖏᑦ. 

ᐱᓕᕆᔾᔪᑕᐅᒐᓱᐊᕐᓂᖓ ᖃᐅᔨᓇᓱᐋᕐᓂᐅᑉ ᐱᓕᕆᖑᓇᓱᐋᓪᓗᓂ ᐱᓕᕆᐊᖑᓯᒪᖏᓐᓂᖓ ᖃᐅᔨᒪᔪᑎᓴᑦ 

ᐃᓱᒪᒥᒍᑦ ᖃᓄᐃᒍᑎᖃᖏᓐᓃᑦ ᒪᓕᒐᖅᑎᒍ ᐃᖃᓇᐃᔭᖅᑎᓪᓚᕇᑦ ᑲᓇᑕᒥ. ᑎᑭᑕᐅᒍᒪᔪᖅ 

ᓄᐊᑦᑎᒐᔭᓪᓗᑎᒃ ᖃᐅᔨᒪᔾᔪᑎᒃᓴᓂᒃ ᐃᑲᔪᕋᔭᖅᑐᓂᒃ ᑲᑐᔾᔨᖃᑎᒋᓂᒃ, ᐱᖁᔭᓕᕆᓂᕐᒥ ᑲᑐᔾᔨᖃᑎᒌᓂᒃ 

ᐊᒻᒪᓗ ᑲᓇᑕᒥ ᐱᓕᕆᖃᑎᒋᑦ ᑲᑐᔾᔨᖃᑎᒌᖏᓐᓂᒃ ᑐᑭᓯᑦᑎᐊᕋᓱᐋᖅᑎᓪᓗᒋᑦ ᖃᓄᐃᖏᑦᑎᐋᕐᓂᕐᒧᑦ 

ᐱᓕᕆᐊᖑᓇᓱᒋᐊᓕᓐᓂᒃ ᑲᒪᒋᔭᐅᓇᓱᐊᖅᑐᓂᒃ ᐃᓚᒋᔭᐅᔪᓄᑦ ᐃᖃᓇᐃᔮᓕᓐᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ 

ᖃᐅᔨᒪᔾᔪᑎᒃᓴᓂᒃ−ᑐᙵᕕᐅᔪᓂᒃ ᐃᑲᔪᕐᓂᖃᕈᓐᓇᖅᑐᓂᒃ. 

https://flsc.ca/national-initiatives/


ᖃᐅᔨᓇᓱᐋᕐᓂᕐᒧᑦ ᐊᐱᖅᓲᑎ ᐊᑐᓕᖅᑎᑕᐅᓯᒪᓕᕐᒪᑦ ᐊᒻᒪᓗ ᐱᔭᕇᒃᑕᐅᓯᒪᓕᓪᓗᓂ ᐊᒻᒪᓗ 

ᖃᐅᔨᓇᓱᐊᖅᑐᑦ ᐱᓕᕆᖃᑎᒋᑦ ᐃᓱᒪᕗᑦ ᐱᒋᐊᖅᑎᑕᐅᒐᔭᕐᓂᖓᓂᒃ ᖃᐅᔨᓇᓱᐊᕐᓂᐅᑉ ᑭᖑᓪᓕᖅᐹᖓᓂ 

ᐱᓇᓱᐊᕈᑎᖓᑕ ᒪᐃ1. 

 

ᐊᖏᖃᑎᒌᓕᒃᑲᓐᓂᕐᓂᕐᒥᒃ ᐱᓕᕆᒋᐋᓕᕐᓃᑦ 

ᐃᓕᓴᕆᔭᐅᓗᓂ ᑲᒪᒋᔭᖃᕐᓂᕆᔭᖓ ᒪᓕᒐᓕᕆᓂᕐᒥ ᐱᖃᒃᑎᐅᖃᑕᐅᔪᑦ ᐱᓕᕆᓕᖁᓪᓗᒋᑦ 

ᐊᖏᖃᑎᒌᑦᑎᐊᓕᒃᑲᓐᓂᕐᓂᕐᒥᒃ ᐃᓚᒋᓗᒋᑦ ᓄᓇᖃᖅᑳᒃᓯᒪᔪᑦ ᐃᓄᖏᑦ, ᑲᑐᔾᔨᖃᑎᒋᑦ ᓈᒪᒃᓴᓚᐅᕐᒪᑕ 

ᒪᓕᒐᖅᑎᒍ ᑎᑎᖃᒃᑕᐅᓯᒪᔪᑦ ᐱᓕᕆᐊᖑᓂᐊᓕᕐᓗᓂ ᐊᖏᖃᑎᒌᑦᑎᐊᓕᒃᑲᓐᓂᕐᓂᖅ. 

ᑎᑎᕋᒃᓯᒪᓂᖓ ᐱᑕᖃᕆᐊᖃᓪᓚᕆᒻᒪᑦ ᐃᓚᒋᔭᐅᓂᖓᓄᑦ ᑲᑐᔾᔨᖃᑎᒋᑉ ᐋᖅᑭᒃᓱᖅᓯᒪᓂᖏᓐᓂ 

ᐱᓕᕆᒋᐊᕈᑎᒋᓗᒍ ᑕᒪᑐᒥᖓ ᓱᓕᓂᕐᒥᒃ ᐊᒻᒪᓗ ᐊᖏᖃᑎᒌᑦᑎᐊᓕᒃᑲᓐᓂᕐᓂᕐᒥ ᐱᓕᕆᖁᔨᔾᔪᑎ TRC 

ᐱᓕᕆᒋᐋᖁᔨᓕᕐᒪᑦ ᐱᓕᕆᓪᓚᕆᖁᓕᕐᓗᒋᑦ. ᑖᒃᑯᐊ ᐃᓕᓴᖅᓯᒻᒪᑕ ᐱᒻᒪᕆᐅᓂᖓᓂᒃ ᐃᖃᓇᐃᔭᕆᔭᖓᑕ 

ᐃᓘᓐᓇᑎᒃ ᒪᓕᒐᓕᕆᓂᕐᒧᑦ ᐱᓕᕆᔾᔪᑎᓂ ᐱᓕᕆᖃᑕᐅᓂᖓ ᐱᓕᕆᐋᖃᒻᒪᑦ ᐊᑐᓕᕐᓗᒍ ᓱᓕᓂᖅ ᐊᒻᒪᓗ 

ᐊᖏᖃᑎᒌᑦᑎᐋᓕᒃᑲᓐᓂᖅ ᓄᓇᖃᖅᑳᒃᓯᒪᔪᑦ ᐃᓅᖃᑎᒌᖏᓐᓂ ᑲᓇᑕᒥ ᐊᒻᒪᓗ 

ᑐᑭᓯᓇᖅᓯᑎᑦᑎᐋᕆᐊᕐᓗᒋᑦ ᐱᓕᕆᕙᓪᓕᐊᓃᑦ ᑖᒃᑯᓇᖓᑦ ᑲᑐᔾᔨᖃᑎᒌᓂᒃ ᐱᓕᕆᐊᖑᓂᐋᖅᑐᑦ 

ᐱᓕᕆᑎᓪᓗᒋᑦ ᐱᓕᕆᐊᕆᓂᐋᖅᓯᒪᔭᒥᓐᓂᒃ, ᐊᒥᓱᓪᓗ ᑕᒪᒃᑯᐊ ᐱᒋᐊᖅᑕᐅᓯᒪᓕᕇᒃᑐᑎᒃ 

ᐱᓕᕆᐊᖑᕙᓪᓕᐋᓕᕐᓗᑎᒃ. 

ᐱᔭᐅᔭᒋᐊᖃᓪᓚᕆᑦᑐᖅ ᐃᓚᖓ ᑎᑎᕋᒃᑕᐅᓯᒪᔪᐅᑉ ᐊᑐᖅᑕᐅᓕᓚᐅᕐᒪᑦ ᒪᓕᒃᑕᐅᑎᑦᑎᔪᑦ 

ᒪᓕᒃᑕᐅᔭᕆᐋᓕᖕᓂᒃ ᑕᐃᒃᑯᐊ ᐋᖅᑭᒃᓱᖅᑕᐅᓚᐅᒻᒪᑕ ᐱᔭᐅᓪᓚᕆᖁᓪᓗᒋᑦ ᓄᓇᖃᖅᑳᒃᓯᒪᔪᑦ 

ᑐᑭᓯᓇᖅᓯᑎᑦᑎᔅᓯᐋᕐᓂᖏᑦ ᑐᓴᖅᑎᑕᐅᖁᓪᓗᒋᑦ ᑲᑐᔾᔨᖃᑎᒌᑦ ᐱᓕᕆᕙᓪᓕᐋᓂᖏᑦ 

ᐋᖅᑭᖃᑎᒌᓐᓂᒻᒨᖓᔪᑦ ᐊᒻᒪᓗ ᑕᑯᒃᓴᐅᑎᑕᐅᓪᓗᑎᒃ ᑕᒪᐃᓐᓂ ᐃᓚᓕᒫᖏᓐᓂ ᐃᖃᓇᐃᔮᕆᔭᐅᔪᑦ. 

ᑎᑎᕋᒃᑕᐅᓯᒪᓂᖓ ᐱᓕᕆᐊᖑᒍᒪᔪᓂ ᓯᕗᓪᓕᖅᐹᖑᒻᒪᑦ, ᑭᓯᐊᓂ ᐊᖏᔪᐋᓗᒻᒥᒃ ᐱᓕᕆᒋᐊᓐᓂᐅᓪᓗᓂ, 

ᑲᑐᔾᔨᖃᑎᒋᑦ ᐱᓕᕆᒐᓱᐊᕐᓂᖏᓐᓂ ᐊᑐᕈᒪᓪᓗᑎᒃ ᓱᓕᓂᕐᒥᒃ ᐊᒻᒪᓗ ᐊᖏᖃᑎᒌᑦᑎᐋᓕᒃᑲᓐᓂᕐᓂᕐᒥᒃ. 

ᑲᑎᒪᔨᑦ ᐊᒻᒪᓗ ᑲᑐᔾᔨᖃᑎᒋᑦ ᐃᖃᓇᐃᔭᖅᑎᖏᑦ ᒫᓐᓇ ᖃᐅᔨᓇᓱᐋᒻᒪᑕ ᖃᓄᐃᓘᕈᓐᓇᕐᒪᖔᕐᒥᒃ 

ᑕᑯᒃᓴᐅᑎᑦᑎᕕᒋᒍᓐᓇᖅᑕᒥᒍᑦ ᐊᒻᒪᓗ ᐊᒃᓲᓂᖅᓴᐅᓕᖅᑎᒋᐋᕐᓗᒍ ᐱᓕᕆᒍᒪᓂᕆᔭᐅᔪᖅ ᒪᑯᑎᒎᓇ 

ᑲᓇᑕᓕᒫᑉ ᐱᓕᕆᒋᐊᖅᐹᓪᓗᒍᑎᖓᓂ, ᐱᓕᕆᖃᑎᖃᕐᓗᑎᒃ ᐱᖁᔭᖅᑎᒍ ᑲᑐᔾᔨᖃᑎᒌᓂᒃ, ᐱᖁᔭᓐᓂᒃ 

ᐃᓕᓐᓂᐋᕐᕕᓐᓂ, ᐊᒻᒪᓗ ᑲᓇᑕᓕᒫᒥ ᓄᓇᖃᖅᑳᒃᓯᒪᔪᑦ ᐃᖃᓇᐃᔭᕐᕕᖁᑎᖏᓐᓂ. 

 

 

 
1ᒪᐃ 31 ᓇᓗᓇᐃᖅᑕᐅᓯᒪᓕᕐᒪᑦ ᐅᓪᓗᕆᔭᐅᑎᑕᐅᓪᓗᓂ ᐱᒋᐊᖅᑎᑦᑎᕕᐅᓂᐋᕐᓗᓂ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN). 

https://flsc.ca/wp-content/uploads/2020/12/Our-Commitment-to-Reconciliation-December-2020.pdf
https://flsc.ca/wp-content/uploads/2020/12/Our-Commitment-to-Reconciliation-December-2020.pdf
https://flsc.ca/wp-content/uploads/2021/05/Guiding-Principles-for-Fostering-Reconciliation-2.pdf
https://flsc.ca/wp-content/uploads/2021/05/Guiding-Principles-for-Fostering-Reconciliation-2.pdf

